
Tson Na Jndé Ve Sciienon Pablo
Na M'aan Timoteo

Incyaa Pablo ts'on 'naan' jon nnon Timoteo

1 Ja Pablo matsclienén tsonvahin. Condui ja
ts'an na i'ua Jesucristo ts'ian nnon na mancya
jii'oon naya 'maan' jon ndéé nn'an ng'e na nnda'
nt'ue ts'on Tyo'ts'on. Tco' jon 'ndyo jon na joo
nn'an na vantyja n'on Jesucristo, nnan'xuanhan
na tyi'quintyciii na cotando' fiuaanhan. 2 'U' Timo-
teo na condui 'u' jnda na vi' ntyjijndyi 'u', mancya
ts'on njan nnon'. Nquii tyééhe Tyo'ts'on yo nquii
Cristo Jesus na conduihin na ityentjon jon jaa, ]uu
naya na nan'xuanhan yo ]uu na nty'ia ro nn'an
ngiohan, ndo' mantyi yo nin'juu na tajfiuaan’' ts'on
conduihan, cyahan na ntsixuan'han'.

Siqui'maan’' Pablo Timoteo

3 Xjen na matsinén nnon Tyo'ts'on, min na
aa naxuee ndo' aa natsjon, mancya na yahin
ntyja 'man'. Matyentjon nnon jon na min'ncuii
tyi'quits'aahan' na tyi'ya vicjee' fiuan njan,
cha'xjen mantyi nque ndochi tsjan nn'an na
tuijana tom'anhan na tonnon jon. 4Nin'quinty'ia
jndyi 'u' cha' nninncyaahan' na neiin' ts'on ee
vafijoon' ts'On na juu xjen na jnty'i 'u', si'ndaa'han'
nchji' ata tji'han' ndaa nnon'. 5 Vafijoon' ts'6n na
xoncuee' tson' na vantyja tson' Jesucristo. 'U' ndo'
mantyi chitan' Loida yo 'ndyo' Eunice, joohan
téntyja jndyee n'onhan jon. Ndo' nanein ntyjii' ya

jndyi ts'6n na mantyi 'u' vantyja tson'jon cha'xjen
joohan.

6Mang'e na vantyja tson', matsintciijajfi'oonva
nnon' na cjoo' ya ya tson' na matye'ntjon' nnon
Jesucristo. Ee ya na tyid nt'd cjo', juu xjen'fieen
siquindaa' jon 'u' nciii nnon naya cha' condéé
matsa' ts'ian 'maan'jon. 7 Ee chito incyaa Tyo'ts'on
na nan'xuan na ncyaa' n'on. Incyaa jon na
nan'xuan najndei na condui nquii jon. Incyaa
jon na conan'vengio nn'an ndo' na cotquén nqueé
xjen nchu vaa na cotsam'an. & Ng'e na nnda',
tyi'ndyijnan' na ncuji' jndyoyu' ntyja 'maan' ta
Jesus na conduihin na itye'ntjon jon jaa, min
tyi'ndyijnan' na nty'i vancjo ng'e na mancya
jii'oon naya 'maan' jon. Mantyi 'u', quitsijon 'u' yo
ja navi' na maquenon. Nndéé ntsa' na nnda' ng'e
na incyaa jon na matsixuan' ntyja 'maan' juu na-
jndeina condui nquii jon. 2 Nquii Tyo'ts'on tji' jon
jaa quii' navi', jo' sin'man jon fiuan njanhan, ndo'
tqueen'jon jaa na nnan'xuan nn'an clientaa' nquii
jon. Chito s'aa jon na nnda' ng'e vaa nciiii nnon
na cont'a na cavee' nchjii jon. S'aa jonhan' ng'e
nnda' vaa na sijnda' jon ndo' ng'e na vi'nchjii jon
jaa ntyja 'maan' Cristo Jesus. Vitjachen na nguaa
tsonnangue, ndo' m'aan jon na vi'nchjii jon jaa.
10 Majo' nanein juu naya na conduihin, jndé tity-
incyoo' jndyoyuhan' ndééhé ng'e na jndyo Cristo
Jesusna conduihin na itsin'man jon fiuan njanhan.
Ee juu najndei na itsijnda'han' na covje nn'an,
jndé sityuii' jonhan', ndo' totsi'man jon jfi'oon
naya 'maan' Tyo'ts'on na ntyja 'naan'han' coy'on
clenta na tyi'quintyciii na cotant'o.

11 Ndo' i'ua Tyo'ts'on ts'ian nndén na ninncya

jii'oon naya 'maan' jon ndo' mantyi iquen jon na
condui ja ts'an na ijfion jon ja ndéé nn'an yo juu
jii'oon'fieen, na quitsi'man jahan' ndééhan. 12Ndo'
ng'e juu ts'ian'fieen na mats'a, jo' na maquenon
navi'min'. Majo' tanin, min'chjo tyi'jn'an na nnda'
its'aahan' ee ntyjii' ya jndyi ts'6n na nquii jon na
vantyja ts'on, ndo' mantyi nchji jnt'a na tsofi'en
ts'ian na i'ua jon nnon, nquii jon nglantyjee'han'
yo juu najndei na conduihin ata juu xXuee na
nndyo ntctie' jon.

13Joo jii'oon na mayuu' na jndé si'man nnon',
quintjotyen 'u' ntyja 'maanhan'. Ncya' na
nnan'xuan joohan' nciii na ntsijnda’han' nchu
vaa na vam'an'. Tyi'ntsiquindyaa 'u' na vantyja
tson' Cristo Jesus yo ntyja maan' na vi'nchjii
Tyo'ts'on nn'an. 14 Yo na ntejndei Espiritu Santo
na m'aan jon quii' nn'én, cliantyje'tyen' juu jii'oon
naya 'maan' Tyo'ts'on, na juu ts'ian'fieen t'ua jon
nnon', juuhan' ciiii na njon jndyihan'.

15 Mantyji' na tsochen nn'an na vantyja n'on
Cristo na m'anhin ndyuaa Asia, tji ntciie'hin na
tonan'jonhan yo ja, quii' nt'an joohan fi'en Figelo
yo Hermogenes. 16 Joo nn'an vaa' Onesiforo,
quits'aa Tyo'ts'on na nty'ia rohan nchjii jon. Ee
ntyja 'naan' tsan'fieen, jndye jnda tyincyaahan'na
tondineiin' ts'on quityquii' navi' na toquenon, min
tyi'jnaan' jon na tyen ja nty'i vancjo. 17 Ee xjen
na tyjee' jon tsjoon Roma, jnt'ue vichen ts'on jon
ja ata xjen ntjii jon ja. 18 Juu xuee ya na nndyo
nnda' ta Jesus na ntco'xen jon nn'an ntyja 'naan'
na conan'tjahan, quits'aa ta Tyo'ts'on na ndyia'
ro juu Onesiforo'fieen nchjii jon. Ndo' mantyji' ya'

na jndye nnon tejndei tsan'fieen ja Xjen na tom'an
Efeso.

2

Ts'annavantyja ts'on Jesucristo, condutihin son-
daro 'naan'jon

1 Ntyja 'man' 'u' ntyjé na condui 'u' jnda nco,
cayon'ntyi’ najndu' ntyja 'maan' juu naya na
itsiquindaa' Tyo'ts'on 'u' xeng'e Cristo Jesus.
2Tsofi'en jii'oon na jndé tondyi' na toninncya quii'
nt'an nn'an na jndye jndyi'hin, joo jii'oon'fieen
ncya'han' ndéé nn'an na vantyja n'on na
quitquenhan cuentahan', na joohin mantyi

nnan'manhinhan' ndéé mafioon nn'an. .
3 Nque sondaro conan'quii n'onhan navi' na

coquenonhan. Mantyi 'u' quintjo ntyji' yo navi'
na coquenon xeng'e na condui 'u' sondaro 'naan'
Jesucristo. 4 Tanin ts'an na m'aan juu ts'ian
sondaro na ityii'hin ts'ian na cont'a min'cya ro
nn'an. Ee juu sondaro na ivanguee' juu na
itye'ntjon juu, itsichon juu na nquii comandante
'naan' juu ngavee' ts'on jon yohin, mang'e jo'
tyi'ityii'hin yo ninntyi ts'ian na cont'a min'cya
ro nn'an. > Mantyi ts'an na itsijonhin xjen na
conanon nn'an na co'ohan x'iaa', joo nan'fieen
njnty'iahan nin nctii joohan na jndeichen inan-
non. Ndo' min na jndeintyichen jnannon nciiihan,
majo' Xxe na aa tasiquindé jon jii'oon na jnan'jnda’
jndyeehan, tyi'xe'cy'oon jon ciienta 'nan na tan-
tjon jon. ¢ Mantyi ntyja 'maan' nquii ts'an na
yo mancha'chen ts'on its'aa ts'ian jndéé, chuhan'
na juu jon nninjnt'ue jndyeehin 'man na tue'.
7C'oon' ya tson' nchu vaa conan'man jii'oonmin'

na matsinén nnon' ee nquii ta Jesds nninncyaajon
nancuaa'yatson'nchuvaanaconan'quindyihan'.

8 Nquii Jesucristo na tuihin tsjan David na jndy-

ocahan', cafijoon' tson'ntyja 'naan'jon natyincyaa
Tyo'ts'on na tando' xco jon vi jndé na tue' jon.
Nd¢' jii'oon naya na mancya ndéé nn'an. 2 Ndo'
jnaan' na mancya jii'oonvahin, jo' na maquenon
navi', ata tyen tyen ja yo carena cha'na ts'an
na t'man jnaan' vaa. Majo' juu jii'oon' Tyo'ts'on
tyi'c'oonhan' na tyenhan' cha'na tyen m'aan ncuii
ts'an na m'aan navi'. 10 Mang'e na nnda', mat-
siquii ts'On tsofi'en 'nan na maquenon cha'joohan'
ntejndeihan' joo nn'an na ictji Tyo'ts'on na con-
duihan ciientaa' jon. Ee nt'ue ts'0n na mantyi
nnan'xuanhan juu na itsin'man jon fiuaan nn'an
na vantyja n'on Cristo Jesus, na nc'onhan yo
jon naijon na quixuee na tyi'quintyciii na con-
dit'maan'jon.

11Ti'oonvahin jii'oon na mayuu'han':

Xe na aa conan'jon ntyja 'naan' na iscuee'han'hin,
mantyi nnan'jon yo jon yo juu na vando'
jon.

12Ndo' xe aa conan'quii nn'6n navi' na coquenon,
mantyi nnan'j0on yo jon ntyja 'maan' na
ntye'ntjon jon nn'an tsonnangue.

Majo' xe na aa condué na tyi'man'xuan ntyja
'naan' jon, mantyi nquii jon ngitso jon na
tyi'condui jaa ntyja 'naan' jon.

13Mantyijaa, Xe na aa tyi'c'én na vantyja nn'dnhin,
majo' nquiijon conduihin naitsiquindéjon.

Ee ntyja 'maan' na condui nquii jon, tyi'je'quindéé
ncujihin ntyja 'mnaan'han'.

Mannda' vaa itsiquindyi jii'oonva'.

Ts'an na vaquinjon' ntyjii Tyo'ts'on na itye'ntjon
juunnonjon

14 Nque nn'an na matsi'man' jii'oon' Tyo'ts'on
ndéé, quitsintcii' jii'oonmin' ndééhan. Ng'e na
ndyiaa'jon tsofi'en, jo' tonnon jon quitsu' ndééhan
na tanan'jndyehan jndyuehan ntyja 'naan jii'oon,
ee ve' jn'aan na nnda' vaa cont'ahan, ee juu
ts'ilan'fieen ninnquii'chen itsityuii'han' nn'an
na condyehinhan'. 15 Quitsichon' quityquii'
na vam'an' cha' ntyja 'naan'han' ngavee' ts'on
Tyo'ts'on yo 'u', na condui 'u' nciii mosoo' jon
na ta'man ncuii nnon na nciji' jnaan'han'hin
na tonnon jon, ng'e jndyoyu matsinchu' jii'oon
na mayuu' 'naan' jon ndéé nn'an. 16Joo jii'oon
na ve' jn'aan na conan'nein nn'an na cofi'eento
jndyuehan, ctji 'u' nty]a 'naanhan' ee ts'an na
iquen juu clienta jfi'oon'fieen, ngay'oonhan'hin
na nts'aantyichen juu 'nan tyia. 17 Ee jii'oon na
conan'manhan tsixuanhan' cha'vijon ctii chje'
na vacahan'. Mannda' vaa nan'xuan jii'oon
na tsiman Himeneo yo Fileto. 18 Joo nan'fieen
jndé jnty'ehan jii'oon na mayuu'. Conduehan
juu na ninncyaa Tyo'ts'on na ntando' nnda'
nn'an na jndé tjé, jndé tenonhan'. Ndo' na nnda'
conduehin, conan'ndaa'hin n'on vendye ntyjééhé
na vantyja n'on. 19 Majo' min na nnda', vaa jii'oon
na jndeé tquentyen Tyo'ts'on cha'vijon tsjaan' v'aa,
juu jit'oon'fieen tyi'xe'quityuii'han'. NdO vaa na
itsiquindyihan': “Vajnaan' Tyo'ts'on nin nn'an na
conduihan ciientaa' nquii jon”. Ndo' mantyi vaa
nciiichen jii'oon na itsohan': “Ncuii ciii ts'an
na tso juu na Cristo conduihin na itye'ntjon
jonhin, quitsitycyaa'hin ntyja 'maan' ncuii cuii



2 Timoteo 2:20 vii 2 Timoteo 2:24

nnon natyia.” Mannda' vaa na conan'quindyi
jii'oon'fieen.

20 Nciiii v'aa t'man je', jndye nnon 'nan min na
covijnt'ue jo'. N'enhan' na jndé yo s'onijan ndo'
mantyi yo s'onxuee. Ndo' mafioon nt'0 ts'ian na
min v'aa'fieen na jndé yo ntcaa' yo ts'oquichu.
N'enhan' na covijnt'uehan' ts'ian na njon ndo'
f'enhan' na ve' ninntyi ro na coninjnt'uehan'.
21Joo0 'man natyia nan'xuan, xe na aa nciji ts'an
ntyja 'maanhan', na ntquenhin na ji'uahin, yajo'
nduihin nciii nnon nt'd ts'ian na ninjnt'ue nquii
jon na itye'ntjon jon jaa. Ndui tsan'fieen ncuii
nnon nt'd ts'ian na ji'uahan' na vacje'han' na
ninjnt'ue Tyo'ts'onhan' nciii clii nnon na ntyja
'naanhan' na ndit'maan’ jon.

22 Tsofi'en nnon 'man natyia na nin'c'ontyja
nanndyua, quitsicje 'u' na quitsitycaa' 'u' ntyja
'maan'han'. 'U' cjoo' tson' na ngantyja' ntyja 'naan
tsofi'en na itsi'man jii'oon' Tyo'ts'on na ntsa' 'nan
na chuhan'. C'on' na ninvito vantyjatyen tson'
Cristo. Quitsivi'ntyji' nn'an. C'on' na tajfivaan'
ts'on 'u' yo tsofi'en nn'an. Ee tsofi'en nn'an na
contciii'han xuee' ta Jesus, cont'ahin nanmin' yo
na ji'ua nan'xuanhan. Jo' mantyi 'u' quitsa'han'.
23 Majo' nque nn'an na conan'nein jii'oon tsan'
na tayuu ntejndeihan' ts'an, min tyi'ntsijon 'u'
yo jfi'oon'fieen ee ve' conan'quiji'eentohan'
nn'an. Nn'an na conan'jonhan yo jii'oon'fieen
conan'ntja'’han yo nn'an. 24 Ee juu ts'an na
itye'ntjon nnon ta Jesus, tyi'quichuhan' na
ntsintja'hin yo ts'an. Icanhan' na conduihin ts'an
na vaquinjon' na itsi'man jon ndéé nn'an. Min na

conan'tja nan'fieen nnon Tyo'ts'on, tyi'ndyioon'
ts'on juu cha' nndéé ntsiquindyi jon joohin nchu
vaa tsi'man jii'oon' Tyo'ts'on. 25 Ndo' mantyi joo
nn'anna co'o ¢joo'jon,icanhan'na qui'manyajon
nan'fieen yo na ndyia' ts'on jon na t'man qui ts'on
jon Tyo'ts'on na nninncyaa jon na ntciie' n'on
nan'fieen cha' nciaa' n'onhan nchu vaa tsixuan
jii'oon na mayuu'. 26 Yajo' ngioo nnda' na jnda'
nquenhan ndo' nndui'han juu xiu' na sijnda’
yutyia na t'uii juuhan na nt'ahan cha'xjen na
nt'ue ts'on juu, cha'vijon ts'an na m'aan navi'.

3

Ndyu na mats'ia, ndo vaa nnan'xuan nn'an

1 Nd6 vaa icanhan' na ctiaa' tson'. Joo
ndyu na mats'ia, ji vaa jndyl 'nan na nguaa.
2 Xia'ntyi nc'oon' n'on nn'an na nquehan njon
jndyihan, nc'onhan na nein jndyihan xoquitu',
nnan'ntsahin nchu vaa na nan'xuanhan, nc'oon'
n'onhan na ta'man nciiichen ts'an na njon
conduihin, xia'mtyi nquehin. Nnan'neinhan
jii'‘oon tsan' na vjahan' cjoo' Tyo'ts'on.
Tyi'xe'quita'nguee'han nchu vaa 'nan na
itso tyehin ndyeehin. Min tyi'ncyahan na
ya Tyo'ts'on na ivantyjee' jonhan, min ndéé
nn'an. Tyi'quinjon ngiohan ntyja 'maan' jon.
3 Tyi'ke'c'onhan na nan'vi'ngiohan tyehan
ndyeehan, ndahan. Tyi'xe'quintjo ya ngiohan
yo nn'an na too'han tyia'. Nnan'neinhan quintu
nacjo nn'an. Nnt'ahan 'man na cavee' n'on
nquehan, tyi'xe'quitquen nquehan xjen ntyja
'naanhan. Nglienonchen na nnt'avi'han nn'an,
cha'xjen ncuii quioo' v'ii na ivenonchen na it'uii

0' cliiichen tyje v'ii 0'. Nan'fieen tyi'neinhan nn'an
na cont'a 'nan ya. 4Nnt'a yahan na quit'uiivi'han'
nn'an naya jii'oon yohan. Ve' na nnt'atohan nchu
vaa na nin'quint'ahan, tyi'xe'quinan'tivhan na
aa ntsimdaa'han'hin. Conan'tivhan na ta'nman
cliichen ts'an na t'man conduihin cha'xjen
nquehan. Joo 'man na incyaahan' na neinhan,
vi'ngiontyichenhinhan', chichen nquii Tyo'ts'on.
5Nnt'ahan na quitquen nn'an clienta na njon jndyi
jon ngiohan, majo' 'nan na cont'ahin itsi'manhan'
ndéé nn'an na tyi'yuu' na m'anhin ntyja 'naan'
juu najndei na condui jon.

Ts'ianmin' nnan'xuan nn'an ndyu na mats'ia.

Majo' 'u' je', min tyi'ntsijon 'u' yo nn'an na
nan'xuan nan'min'. 6 Ee quii' nt'an nan'fieen
m'an nn'an na cotsquehin nt'aa nn'an yo jii'oon
na itsivi'mn'anhan'. Joo jii'oon'fieen itsijonhan'
joohan' cha'vijon xiu' na nnt'uithan' nanntcu
na ndiquitji' yahan ciienta na its'aahan' ngiohan
na juu jnan na nan'xuanhan, tsijjonhan' juuhan'
cha'vijon xu ja. Ndo' joo jnan'fieen vachuhan'hin
quii' xi'jndui' nnon 'man tyia na nt'ue ts'onhan'.
7 Nque nanntcu'fieen ninnquii'chen condyehin
jii'oon, majo' ndiciientyja na nciiaa' n'onhan yuu
va nquii jii'oon na mayuu'. 8 Juu tsanquindua'
Janes yo tyjequindua’' jon Jambres, jnduehan na
juu najndei na tondui Moisés, chito ntyja 'naan'
Tyo'ts'on tovaahan'. Ndo' cha'xjen joo nan'fieen
jnan'vehan nacjoo' Moisés, majo'ntyi nque nn'an
na conan'manhin jii'oonmin' ndéé nanntcu'fieen,
co'ohan nacjoo' jii'oon na mayuu'. Nn'an na co-
nan'tiu jii'oonmin', jndé si'ndaa' yutyiahan, ndo'
juu na vantyja n'onhan Tyo'ts'on, jndé taciiaa'han



2 Timoteo 3:9 X 2 Timoteo 3:16

ntyja maan'han'. 9 Majo' joo nan'fieen na co-
nan'manhan ndéé nanntcu'fieen, tyi'jndye nn'an
na ntantjonhan ee nciiaa' ya n'on nn'an na joo ve'
nn'an nan'hin cha'xjen juu Janes yo Jambres.

Ts'ian na mats'ia na siquichu Pablo Timoteo

10Majo' 'u' ntyjé, 'u'jndé tquen'ya' clienta jii'oon
na matsi'man. Mantyji' jnda' nchu vaa na jom'an.
Mantyji' nchu vaa na matsijnt'a na nts'a. Mantyji'
ntyja 'maan' na mavantyja ts'on Tyo'ts'on. Man-
tyji' na may'6n na t'man ts'on yo nn'an. Maquen'
clenta na vi'ntyjihan. Maquen' clienta na contjo-
tyen ja min'fieenchen nnon navi' na maquenon.
11 Mantyji' 'nan na toquenén na tonty'e nn'an ja,
tsofi'en navi' na toquenon na tont'a nn'an tsjoon
Antioquia ja, Iconio yo nin'Listra, na t'man jndyi
navi' tont'a nn'an ja. Majo' siquindyaa ta Jesus
ja quii' ts'ofi'en joo navi'fieen. 12 Ee jii'oon na
mayuu' nciii ciii ts'an na nin'quitsijonhin yo Jesu-
cristo cha' na ngavee' ntyjii Tyo'ts'on yohin, nt'a
vi' nn'anhin. 13 Majo' joo nn'an na tyia cont'a
na conan'vimn'anhin nn'an, nnduihin nn'an na
tylantyichen nn'anhan. Nnan'vi'nn'anhan nn'an
ndo' mantyi nquehin nnan'vi'nn'an nan'fieenhan.

14 Majo' 'u', joo jfi'oon na jndé tonan'man
nn'an nnon', quintjotyen 'u' ntyja 'maan'han'
ng'e mantyji' ya' na mayuu'han'. Manchji' nin
nn'an na tonan'manhan' nnon'. 15 Ee xjen chjo
'u' tajnan' jii'oon' Tyo'ts'on na jndui tivio na
nan'xuanhan' na conan'jnda'han' xquen' na van-
tyja tson' Jesucristo na tsin'man jon fiuan 'nan'.
16 Nquii Tyo'ts'on sijnda' jon nquen nn'an na tji-
han tsofi'en jii'oon' jon. Juuhan' covijnt'uehan'

na ntsi'man jon ndééhé 'man na nt'ue ts'on jon
na cllaa' nn'dén nchu vaa na nc'dn na tonnon jon,
covijnt'uehan' na ntsi'manhan' ndéé nn'an yo
'man na conan'tjahan. Mantyi covijnt'uehan' na
juu ts'an na jndé jnty'ii juu jii'oon na mayuu',
ntquen ya ntciie'han'hin. Ndo' covijnt'uehan'

na ntsi'manhan' ndééhé nchu vaa na nc'on ton-
nonchen cha'xjen na chuhan'. 17 Nnda' vaa na

sijnda' Tyo'ts'on na covijnt'ue jii'oon' jon cha'
min'ninchen ts'an na condui clientaa' jon, quindé'
ya na ntsixuan juu na conduihin ts'an na nts'aa
juu ts'ian 'naan'jon.

4

Cya'jii'oon' Tyo'ts'on ndéé nn'an

1 Mang'e na nnda', na tonnon Tyo'ts'on ndo'
mantyi na tonnon Cristo Jesus, ndo vaa jii'oon
na matsiquichu ja 'u'. Juu xjen na nndyo ntcte'
jon, ntco'xen jon nn'an na cotando' yo nin'nn'an
na jndé tjé ntyja 'maan' na jndé tonan'tjahan
nnon Tyo'ts'on, ndo' na ngitye' na ntye'ntjon
jon nn'an tsonnangue. 2 Ng'e na nnda', ncya'
jit'oon' Tyo'ts'on ndéé nn'an, cjoo' tson' na ntsa'
ts'lan'fieen, min na aa ncyaahan' xjen ndo' min
na aa ndincyaahan'. Ciijnt'ue "u' juuhan' na
juu ts'an na chue n'on juu, ntyii' nnda'han'hin
natoo' Tyo'ts'on. Juu ts'an na itsique' ts'on,
cliijnt'ue "u' jii'oon'fieen na ntsityia'hin, ndo' man-
tyl clijnt'ue '"u' juuhan' na nninncya' na t'man
ts'on ts'an na chjo vantyja ts'on juu. Tsofl'en
ts'ianmin' quitsa'han' yo na tsixuan fiuan' na
matsi'man' ndééhin. 3 Ee manglentyja Xjen ya
na tyi'xe'quinan'jii'oon' nn'an jii'oon na jndyoyu

ntyja 'maan' Cristo. Ng'e na nnda', ngontyjahan
yo 'man na nt'ue n'on nquehan, nnan'tjonhan
nn'an na nnan'man nan'fieen ndééhan jii'oon na
cavee' n'on nquehan. 4Ndo'juu jii'oon na mayuu'
tavixe'quinduehan 'nanhan', ndo' ngonan'jonhan
yo jii'oon na conan'jnda' nque nn'an na ve'
jn'aanhan'. 5 Majo' 'u', ninnquii'chen ctji' ya'
clienta nchu vaa na vam'an'. Quitsiquii tson' navi'
namaquenoon'ng'e namancya'ji''oon naya. Nin-
nquii'chen cayon' jii'oon' Tyo'ts'on nciii ctii joo.
Quitsiquindé' tsochen ts'ian na i'va jon nnon' na
matye'ntjon' nnon jon.

6Ntyjanjanja, nt'6 Tyo'ts'on ma'ndyifi'énjuu na
vant'o. Jndé tichjovi' Xxuee na vi nc'on, ee mant'ui
ja tsonnanguevahin. 7 Cha'xjen nciiii sondaro
itsichon yantyijuunaits'aajuutyia',mannda'vaa
itsjjonhan'ntyjanjan. Jndé jndéé s'a na matsichon
quityquii'han'. Jndé matsiquindéén'én ntyja
'maan' na mavantyja ts'on Cristo. 8 Naneinhin
xia'ntyl minndoo'han' na juu Cristo na itye'ntjon
jonjanantco'xen jon jii'oon ntyja njan na aa jndeé
tots'a cha'xjen na tso jon, na nninncyaa jon cuii
corona nnon na ndit'maan' ja ntyja 'maan'han'.
Nndui na nnda' juu xuee xjen na nndyo nnda'
jon. Ndo' chito xia'ntyi nnon nninncyaa jonhan',
mantyi nninncyaa jonhan' nnon nctii ro ciii ts'an
na ntyja jndyi ts'on juu na nctijee' ntcie' jon.

Nan'min quits'aa Timoteo

9 Quitsichon' na macje na quindyo' na m'an,
10 Ee juu Demas jndé jnty'ii juu ja. Ee joo man
na tsixuan tsonnanguevahin, neiin'ntyi jonhan!,
jo' tja jon Tesaldnica. Crescente tja jon ndyuaa

Galacia. Ndo' juu Tito jndé tja jon ndyuaa Dal-
macia. 11 Ninnquiintyi Lucas na vi m'aan jon yo
ja. Quindyoyon' Marcos ya na nndyo' ee nndéé
ntejndei jon ja ts'ian 'maan' Cristo na vaa. 12 Juu
Tiquico, t'ua ja ts'ian nnon jon na tja jon Efeso.
13 Jnty'i ja ndiaatco njan vaa' Carpo tsjoon Troas,
quindyoyon'han' xjen na nndyo'. Ndo' mantyi
joo tson njan, na tentcliihan' na chuhan' jii'oon'
Tyo'ts'on, mantyi quindyochu'han'.

14Juu Alejandro, tsan na iciija' ncjo, t'man navi'
s'aa juu ja. Nndyion Tyo'ts'on tsan'fieen ntyja
'maan'han'. 15Ya ya quen' 'u' clienta ntyja 'naan'
juu, ee jen vaa jndyi na sijndei vichen ts'on juu
cjoo' jii'oon na concya.

16 Najndyee na tyjé vats'ian tondéé
nanm'ann'ian na ntsinch'u ja jii'oon na
nguafioon'han' ja, min'nciii ts'an tasijonhin yo ja
cha' na ntejndeihan' ja. Tsofi'enhin jnty'ehan ja.
Mac'an nnon Tyo'ts'on na tyi'ntyii' jon clienta na
nnda' jnt'a joohan. 17 Majo' nquii ta Jesus téntyjee'
jonnc'iando'tyincyaajonnasixuanjajuunajndei
na conduihin cha' ntyja 'naan'han' tsochen nn'an
na chito conduihan nn'an judios, jndéé tyincya
jii'oon naya 'maan' jon ndééhan. Ndo' na nnda',
tji' Tyo'ts'on ja quii' navi' na mavaa Xjen na
ngendn, jn'man quityquii'han'. 18 Ndo' nciii
clii nnon na conan'jnda' nn'an na nt'uiivi'han'
ja, ntsiquindyaa jon ja quityquii'han'. Ndo'
nguantyjee' jon ja cha' nndéé ntsijon ja
yohin naijon na ico'xen jon quifioon'ndue.
Ninnquii'chen ctit'maan'hin. Quindui na nnda'.

Ncyaa Pablo ts'on 'naan' jon ndéé nn'an

19 Mancya ts'on njan nnon Prisca yo saa' jon
Aquila, ndo' mantyi ndéé nn'an 'naan' Onesiforo.
20 Juu Erasto ntjohin tsjoon Corinto ndo' nquii
Trofimo ty'oon tycuhin, jnty'ihin tsjoon Mileto.
21 Quitsichon' na nctije' ntjoohin vitjachen na
ntsac'é ngueetein. Eubulo incyaa jon ts'on 'naan'
jon nnon', mantyi Pudente, Lino, Claudia yo
nin'tsofi'en ntyjééhé na m'an tsjoonvahin na van-
tyjan'on Jesus.

22 Mac'an na c'oon ta Jesucristo yo 'u'. Quityio
Tyo'ts'on jn'aan tsofi'enho'.

